
WAIATA TIRA
HUIKAU

KUPU

E muri ahiahi totoko tonu ake te aroha

E kui te rau o titapu maranga mai ki runga
Whitiki to kahu ka tu taua e

Whakarau ai aku mahara, i nui o rangi ra
Huikau ai taku aroha, he mea kia mahue e

Ka kitea rikiriki ka ngaro ra nga waha ki, nga hautu o te waka
Me te kaiohia te roimata i ahau

Taku kurupounamu!

Ehara koe i te wahine

Koe mapihi kahurangi

Kua whakamaua koe ki nga whetu i te rangi

E whakakau ana ra te tara ki Oariki?

Ko Matariki koe

Te Maratautane o Rongomaraeroa?

Ki runga o Whitianga te kopura o te Atua3

Te Orangatonutanga na te tama a te Atua

Te puhi o Mataatua te tapu o tuawhakarere
Haere ra ki to kaihanga, i runga atu i nga rangi

Hei runga atu i te whenua, tona kororia

Waiho nei ki te iwi mana e mae noa e

1 Oariki: Te maunga tapu i Whitianga.

2 Te Maratautane o Rongomaraeroa: Koianei te maratapu a Te Ringatu, ard, Te Huamata me Te Pure. Koianei nga kaupapa tapu
rawa ko te whakato kai me te hauhake kai a Te Ringatu. Kei runga tonu o Whitianga ténei tikanga e mau tonu ana.

3 Kopura o te Atua: Ko te kopura ténei ka whakatokia ki roto i te maratapu. Ara ko tona ritenga ki te tama a te Atua, ki te Karaiti.
Ana, ki te whakatokia te riwai ka pirau te kopura katahi ka tipu ano ka whai riwai hou, ara nga tuaporo. Ara ka mate, ka ora mai
ano péra ano te tama a te Atua.

WHAKAMARAMA

Ema no Te Whakatohea.

He waiata tangi ténei ki a Huikau (Ema) Rogers. Ko Ema tétahi o nga poupou o te mahi kapa haka i
roto o Mataatua. | roto i te kahui i raro i a Tata Williams i haere ai ki te tono ki a Ta Kingi Ihaka kia

wehea mai a Mataatua rohe i nga whakahaere kapa haka o Te Waiariki i te tau 1985. He uri and a

Original Composition Huikau
Musical Score Composed By Te Whanau Mitai
Lyrics Composed By Te Kahautu Maxwell
Date Item Composed 2 Tihema 2011
WHAKAEKE
TE WHAKATOHEA MAURUA
KUPU

Taku rakau e

Tau rawa ki te whare

Ka ngaro a Takahi e

Te whare o te kahikatoa

Hei ngau whakapae e

Hei whakapae ururoa e hau mai nei
Kei waho kai te moana
Kahore aku mihi e

E hoa ma e mo koutou

Tau rawa ko te tuku

Ko Mahutonga e takoto nei el

Takahia Te Ara-KotipG? he paerata Opotiki-Mai-Tawhiti

! Taku rakau: Na Te Waihapuaarangi te mama o Mokomoko i huri étahi kupu o te waiata a Mihikitekapua hei tangi apakura mo
tana tane a Tatakahiao (Takahi). | roto ia i te ope taua o Te Whakatohea i hanatu ki te pakanga i Orakau i runga i te karanga a
Kingi Tawhiao, engari i hinga ia i a Te Arawa i te kairiri i tQ ki Te Kaokaoroa ki te takiwa o te Awa o te Atua.

2 Te Ara Kotipi: Kei tatahi ténei o Waiotahe.

Pakihikura ki uta Pakihikura ki tai3

Ka toi au ki Whakaari ko te puke tapu ki Paepae-Aotea*

Kia takahia Te Moana-a-Toi te huatahi, Toi-kai-rakau!
Otamarakau ki Haparapara®

Tuatara Rarima® Ta-te-ihiihi, TG-te-wehiwehi Tarakura kaitangata’
Kai atu aku mata ki Maketud ra

Hawaiki-pépeke, kakahu haehae i Te Pukehinahina o Muriwai®
Muraahi ki Te Kaokaoroa o Toroa®

Karearea! Karearea! Hopu te wahine, hopu ki te pa

Te Ara-Namunamu ki Hine-nui-i-te-po

Tutarakauika ki uta ra, te kauika a Tangaroa paenga a tai

He hakanga na te karoro°

Te Kotahitanga ki Te Kingitanga ki Waikato

Ko Te Aporotanga Whakapaukorero

11

Matawhaura Mata Atua Tapuwaeharuru mata ki te rae

Te Matarae i o Rehu!?

3 Ko te rohe ténei o Te Whakatohea mai i uta ki tai.

4 He toka énei kei waho atu o Whakaari, e ai ki a Mataatua ko tona te reinga ténei

5 Ko te rohe whenua ténei i raupatutia ai e Te Kawanatanga mé te patunga o te mihingare i a Te Wakana e Te Kereopa o Ngati
Rangiwewehi me te patunga hoki o Te Matauranui Falloon e Ngati Awa. Kei roto i ténei rohe ko te roi o te whenua o Te
Whakatohea, i te mea i whakapae tekatia na te tipuna nei a Mokomoko, he tipuna no Te Whakatohea, a Te Wakana i patu.

5 He moutere kei waho atu o Moutohora ko te kdinga o te tuatara ténei, hei whakaatu i te mate, i te ihi, i te wehi..

7 Ko Tarakura te taniwha o Muriwai i noho ki te takiwa o Te Awa o te Atua, he taniwha whanaunga kore. Koia te take i
whakataukitia ai te whakatauki, “Ko nga mate i Kawerau ka tangihia i Kohi, ko nga mate o Kohi ka tangi i Kawerau”, i te mea ka
tipono he tangihanga i Kawerau ko nga ope haere ai ki te ranaki i téra mate atu i Whakatane ki Kawerau ka kaingia e te taniwha,
péra and nga mate o Kohi. Hoi and ko ténei wahanga he whakaatu i te parekura nui i pa ki Te Whakatohea i nga ringaringa o Te
Arawa i Te Kaokaoroa.

8 Koinei te ingoa taturu o Pukehina

9 Koinei te ingoa taturu o Te Kaokaoroa

10| tae te ope taua ki Maketi ra and, ka aukatitia e Te Arawa, 3, ka hoki whakamuri te ope taua ki te rawhiti ka whaia haeretia e
Te Arawa me te ope taua o Te Kawanatanga. | waho i te moana nga manuao (waka taua whai pi repo) o te Karauna e pthia
haeretia ana te ope taua. Ko te ingoa o nga manuao ko te Falcon ara te Karearea me te Sandfly, ara te Namu. Ka ti te pakanga
ki Te Kaokaoroa ka riro te nui o nga totara haemata o Te Whakatohea ki reira. Ara ko Titakahiao, ko Mikaere Pihipihi, ko Te
Aporotanga and tétahi i mate i te pouaru o te rangatira o Te Arawa ara a Tohiteururangi. N3 Te Aporotanga tonu i haina te Tiriti
o Waitangi ki Opotiki.

1| mate a Apanui tétahi rangatira o Te Whakatohea ki Tapuaeharuru. | nana tétahi wehenga o te ope taua ki te tapahi
whakaroto ma Te Rotoiti kia tae atu ki Orakau, engari i pahia a Apanui kia mate ki tona rae tonu i Tapuaeharuru.

12| konei kua hohou te rongo kua ti te tatau pounamu. kua mihi a Te Whakatohea ki nga mokopuna tonu a Mokomoko, ara ki a
Wetini Mitai, me Te Hau Mitai e taki nei i nga kapa toa o Te Arawa, ara Te Matarae i o Rehu me Nga Uri o Hinehopu.

Takahia te ara o Hinehopu

Hopukia tikarohia te niho

Tokihi taku waka ki Ohau ra

Kia toremutu au ki te Rotoruanui-a-Kahumatamomoe
Kauria te moana ki te Motutapu a Tinirau

TG ana hau i te Matarae i waho o Muruika®?

Kei reira e noho ana a Tamarahi parihi titoko ki te rangi whakawhiti o te r3,

whakaaio whenua

Te Arawa mangai nui

N3 Rangitihi Upoko Whakahirahira i Takaia ki Te Akatea
Ko Tauruao ka moe i a Tanemoetara®*

Tanganei Mangai Tohetohe

E teté ake nei a Te Whakatohea

Toheraoa, Toheraoa

Te Whakatohea maurua °

Hi!

WHAKAMARAMA

He tangi te kaupapa o ténei whakaeke ki nga totara haemata o Te Whakatohea. Kua haramai a Te Whakatohea
ki te tanu i nga toki o te riri me te hohou i te rongo taketake i waenganui i a Te Whakatohea me Te Arawa,
ahakoa nga pakanga ka whakahuahuatia i roto i ténei whakaeke kua whakamoetia noatia nga maunga o Te
Whakatohea me Te Arawa, ara te pakuha, kua puta nga uri te tatai whakapapa e whakahuahuatia i roto nei.

Rongomau, Rongopai, Rongomaraeroa.

Original Composition Te Whakatohea Maurua

13 Kei Ohinemutu nga uri o Te Whakatohea e noho ana ko Te Aomihi te wahine a Taiporutu Mitchell me te whanau Rangitauira
me te whanau Kenita, no Te Whakatohea ratou katoa.

14 He ariki tapairu nd Te Whakatohea i moe i a Tauruao te tama a Rangitihi ka puta ko nga Anaru.

15 Te Whakatohea Toherdoa: He whakatauki ténei na Te Whakatohea. Ko te toherdaoa, he whakaatu i te kaha o te iwi. Ko te tohe
raoa he rakau paku, he rakau tipu ai ki nga wahi katoa ki runga tatahi ki runga maunga. E whakaatu ana ahakoa te aha ka ora
tonu a Te Whakatohea. Ko Te Whakatohea Maurua he whakaatu i te kotahi o te iwi. Ko te maurua he momo here e here ana i
nga papa o te whariki kia kotahi tonu.

Musical Score Composed By Te Kahautu Maxwell

Lyrics Composed By Te Kahautu Maxwell
Date Item Composed 18 Hepetema 2012
MOTEATEA

TE AO O TE PARERA

KUPU

Te ao o te parera e rere poupou ra
Hinga mai ra konei
Taua e haere, hei hoatu i ahau

Nga hiwi ki Tarawera ra, kia marama ahau

Kia tauheretia ka roa i te hurihanga?

Ka kuhu au ki te ture hei matua mo te pani e

Taku nei hokira e

Kawe ai ahau nga roa whenua hou

Kia kite i te mate, kia kite i te ora e,

Kia kite hoki au

| Mohaka ra ia i te pa o te kati

Nohou e te Wainohu. Koi tae a Te Whitipo,

Kei ra runga mai he tanguru ki ahau ie

Whakarongo e te iwi
Ki te ture muru hara. Wharona iho ra
Te pono ki runga ra, te ara mai o te tika

| tau ai ki raro, rokohanga mai au

Te whakamau ki waho ra. He waka ahau e te iwi,

E noho pipiri ana i te awhitanga

A te mauahara. Kauaka te korero

Hai komuhua mai, rangimarotia,

Ka rongo aku taringa, ka rongo mai te marea
Kauaka te korero e kaingatutia

Tukua mai ki raro. Na te maungarongo

Te whana i th ai, na te kotahitanga

Te aroha i mau ai e..

WHAKAMARAMA

He waiata ténei na Te Kooti, ka waiatatia tonutia e o matou koroua, kuia, i runga i nga marae maha o Te
Whakatohea, otira nga iwi Ringatl puta noa. | titoa e Te Kooti ténei waiata i te wa i whakahuihuitia tona iwi
Ringatl ki Tarawera ki te whakatikatika ki te hanake atu ki roto ki Te Wairoa. He waiata whakahau ténei i ona
iwi kia eke ki runga i te waka o te whakapono e ora ai nga iwi i raro i te kotahitanga. Koia hai matua mo te pani

me te rawakore.

Original Composition

Musical Score Composed By

Lyrics Composed By Te Kooti Arikirangi Te Turuki

Date Item Composed 1884

POI
TANGI APAKURA TAKU POI MO TE WHAKATOHEA

KUPU

Tangi apakura taku poi mo Te Whakatohea
Pukepuke ana runga o Pakaurangi®

Te Waro o Répanga kei runga i te ana o Te Tahi?
“Waiho ake ma te whakama e patu”

Ka rere ki tua, ki Te Whakatane

Ka aitia e Hikawharetoa ko Te Hau-o-te-Rangi?
E ai Ruaimoko ko te tangi atu aku tini mate
Aué! Te Ringa te kete kai te wao e ko taku

Ngati Ngaheretanga e

Ka karanga, ka karanga

He uri toto whakaheke toto no Tairongo e, ko Ani-i-waho

ko Te Iringa e*

Ko Te Ara a Paoa, Horouta mai tawhiti e

Te Rae o Kanawa ka pakaru te haumi, ka pakaru te punaki
Hukehuke ana ki Ohui, ki Oama ki te Urutawa ki te Kahika
kei reira ko te Whare ki Wananga a Tahu

Ka kitea te haumi, ka kitea te panaki®

Ko te kura a Mahaki e td i te wao®

1 He pa pakanga no Ngati Ngahere, hapl o Te Whakatohea.

2 Kei raro i a Pakaurangi te ana o Te Tahi he taniwha, ko Te Tahi o te Rangi te ingoa. He taniwha rongonui ténei o Mataatua, kei
Te Whakatohea tana ana, kei Ruatoki tana ana, kei Ngati Awa tana ana, he taniwha haere awa, haere moana ka huri haere ki te
tiaki i ana uri. Nana te whakatauki, “Waiho ma te whakama e patu”.

3 Ko Te Hau o te Rangi he tipuna nd te hapi o Ngai Ta. E ai ki te korero na Hikawharetoa tétahi wahine o te iwi o Te Whakatane i
rarahu a Te Hau o te Rangi, ka whanau mai ta raua tama ko Ruamoko, ki étahi ko Ruaimoko. Na Te Whakatane i patu a Te Hau o
Te Rangi. | tonoa a Ruamoko ki te tiki i te Gpoko o tana papa i te iwi o tana mama Te Whakatane. Tana taenga atu ki reira ko te
ringa anake i toe mai, ana i whakamahia taua ringa hai whakairi kete kimara. E ai ki te korero i whakairitia te tipapaku o Te Hau
o te Rangi ki runga rakau ki ro ngahere. | reira ka huri te ingoa o Ngai T ki a Ngati Ngahere hai whakamaumaharatanga ake ki te
matenga o Te Hau o Te Rangi.

4 Ko Te Iringa te tipuna o Ngati Ngahere, koia hoki te ingoa o te tipuna whare o taua hapu kei runga o Terere. Ko tana
whakapapa ténei i heke mai i a Tairongo, i a Ani-i-waho nga tipuna o Te Upokorehe, Te Hapuoneone.

5 Ko Horouta te waka, Ko Paoa te tangata. | G a Horouta ki te Moana-a-Tairongo, ara a Ohiwa, ka pakaru te haumii kona. Ko te
korero he waka tapu a Horouta nana te kumara i kawe mai ki Aotearoa ka kimihia e Paoa he aha te take i pakaru ai tana haum1
ka kitea tétahi wahine ko Kanawa te ingoa nana i hari muna mai te aruhe, he kai whakanoa téra i te tapu o te kumara. Na kona i
potukia te mahunga o Kanawa kia mate, ana i hurihia ia hei koko he moenga kirikiri, ka kiia téra ko te koko ki Ohiwa. He
sandbar, he koko kai waka téra.

Ka haere a Paoa ma te awa o Otara i te rawhiti o Opaotiki ki Oama ka tae ki Ohui ki te takiwa o Terere (Ngati Ngahere) ka haere
whakauta ki Te Urutawa ka tae ia ki Te Kahika, he pa pakanga téra no Ngati Ngahere o Te Whakatohea kei reira hoki ko te whare
wananga o Tahu ko te Whare- ki-Wananga te ingoa, ki te takiwa ki Matawai. Ko Tahu te matamua o Te Hau o Te Rangi, na tana
wahine rangatira a Marupare, ka noho a Tahu hei tuakana ma Ruaimoko. Ka haere whakaroto tonu a Paoa ka tae ki
Maungahaumi ki roto i Te Aitanga-a-Mahaki.

Whanake atu ra, whanake atu ra

Te tautanga o te toa, Tutamure

“E kite koe i te puia i Whakaari, ko te tohu o te mate”
Tauheikuri te mamae e

Ko te tatau pounamu ko Tamakore ko taku waipuna kai

Maungakahia, kei Nukutaurua e’

Ka hoki nei au ki aku raupatu
Ka tangi apakura e koro Mokomoko
Wewetekia te kahu o te riri

| tawharonatia koe, hai utu mo aku hara e®

Ko te maungarongo hi! Ti te ringa hi! TG Tangata h1! Ta te
Rangianiwaniwa ko te Kopere, ko te Rehita, ko te Uenuku

Ko te tohu o te mate

Ka tl ano au ki te riri ko aku punawai te oranga o te iwi e

Puna-Hamoa e

Nahau te Kawanatanga i wewete te mauahara ki runga i a
Te Whakatohea

Pokokohua ma!

7| patua a Taneroa te tuahine o TGtamure e tana tane e Rongomaindtai nd roto mai o Tranga. Ka haere a Tatamure ki te ranaki
i te mate o Taneroa ki roto o Tlranga, ka hinga a Tlranga ka titiro whakatetonga ki Maungakahia ki te pa o tana tipuna o
Kahungunu hei whakaea i te mate o tana tuahine. Ko Whaene te tuakana o Kahungunu, he matapiko n6é Kahungunu ka haua
tana mahunga ki te tamure e tana taina e Ranginui. Ka pouri a Kahungunu ka wehe i Tauranga ka tae ki Opatiki ki tana iramutu a
Haruataimoana te tama a Whaene. Kua hapi tana wahine a Hanenepounamu, ka kiia e Kahungunu “Ki te whanau mai he tane,
tapaina ki te ingoa ko TGtamure”. Ka horo te pa o Kahungunu i a TGtamure, ka patai a Kahungunu “ Ko wai te rangatira o te taua
nei”, ka whakautua e TGtamure, “ Ko au, ko au ko Tatamure!”. Ka tonoa e Kahungunu tana tamahine a Tauheikuri hei pakuha,
hei tatau pounamu. Ka pohéhé a Tauheikuri ko Tamataiplinoa a TGtamure. Ko Tamataiplnoa te taina ké o TGtamure, engari ko
ia te mea parotu o raua, ka riri a Titamure ka titiro ia ki roto i te puna wai ka kite ia i tana weriweri ko te ingoa o te puna wai nei
ko Te Waiwhakaata o Tatamure, kei Te Mahia ténei. Ka kii atu a TGtamure ki tana taina, “Kei noho koe ka takahi ki runga o
Motu, ka kite koe i te puia o Whakaari noho iho hei konei ra”, ko te korero téna, ki te hoki ia ki te wa kainga, ka mateiaia
Tatamure. Ka moe a Tauheikuri i a Tamataiplnoa ka puta ko Mahaki, ara ko Te Aitanga a Mahaki téra.

81 whakapae tekatia ai na te tipuna nei a Mokomoko, he tipuna nd Te Whakatohea te mihingare a Te Wakana i patu. Narungai
ténei whakapae i tawharonatia e te karauna a Mokomoko ki te whare herehere o Mautini ahakoa na Te Kereopa o Ngati
Rangiwewehi ké a Te Wakana i patu. Na runga i téneii raupatutia te nui o te whenua o Te Whakatohea, 260,000 eka. | te tau
1867 i tl mai te poropiti a Te Turuki Arikirangi ana, i kiipapa a Te Whakatohea i raro i te mana o Te Kooti. Ko te Ringatd hei waka
whakarauora i te wairua, i te mana o Te Whakatohea i raro i a Ihowa te Atua ora o nga mano. Anaite tau 1993 i unuhia e te
Kawanatanga te hara ki runga i a Mokomoko. Ahakoa téra taka rawa mai ki ténei wa 2012 i puta i te Kdwanatanga tana kaupapa
ki te raupatu i te mana Maori i runga i te waimaori, a, he raupatu ano hoki ténei i a Te Whakatohea.

kikiki pounamu..

Ka ngaua tuaruatia ano e koe te oranga o aku mokopunal

Aué! Aué! Taukiri e!

Kia kata noa mai te kikiki tara, kotipatipa, kohurehure

Tangi kau ana te mapu e

WHAKAMARAMA

Ko ténei poi he poi tapu, he poi e tangi apakuratia ana nga pakanga tawhito o Te Whakatohea me te
raupatutanga whenua, mana, oranga, wairua, tikanga, reo o Te Whakatohea me tana huri ki te whai i te mana
atua, i te tapu atua o te poropiti a Te Kooti Arikirangi me tana whakapono hou a Te Ringati. Ko te tangi ano
hoki o ténei poi ki nga raupatu hou a te karauna ki runga i a Te Whakatohea ko te takutai téna, ko te wai téna,

apopo ka raupatutia taku wairua, taku ngakau me taku hinengaro Whakatohea. Aué taukuri e, te mamae e!

Original Composition

Tangi apakura taku poi mo Te Whakatohea

Musical Score Composed By

Piko Rogers, Ania Waititi me Te Kahautu Maxwell

Lyrics Composed By

Danny Poihipi

Date Item Composed

12 Oketopa 2012

Opotiki -Mai-Tawhiti | pg 11/18

Te Matatini National Kapa Haka Festival 2013



WAIATA-A-RINGA
HOROWAEWAE

KUPU

Téra ia te ata taua

Takiri ana mai kei Ngongotaha

Ko te Horo e whakatika ra i ona rau
Horowaewae te kake 6 mano, 0 tini
Ki te mano whenua® Te Arawa e
Tukua mai kia piri, tukua mai kia tata

Kia eke mai ki runga ki te paepae poto a

Houmaitawhiti e?
Ka eke te wiwri, ka eke te wawa
Kia riro mai ko te HGwh3 piko rua?

Taiki e!

Te Ika a Whiro e Horo

Horokaka, Horomata, Horokura

He kurapae na te iwi,

He kurutdngarerewa na mano tini*

Te mauri, te Matatini karanga mai ki te iti ki te rahi
Te mana, te wehi o tuawhakarere

Kua rauht nei te ikanga® e Horo, Te Arawa karanga

Te kakariki® i te waka, te tataki i te haka

1Ko te tuawhenua

2 Ko te whakaaraara ténei a Te Arawa

3 E whakatauiratia ana ténei tuna ki te honore wikitoria o Te Matatini, ara te toa whakaihuwaka.
4 He kupu whakarite énei katoa moé Te Horowaewae me tona mana, rangatira.

5> Tangata whenua

6 He tohunga tatai whetu ki runga i nga waka

Te amorangi ki mua te hapai haka ki muri’

Ko te whakaariki, ko te whakaariki
Tukua mai kia piri tukua mai ki a tata

Kia eke mai ki runga ki te paepae poto a

Houmaitawhiti.

Kdmea mai ra! Toia mai ra! O rau, 6 tini ki Te Matatini
e. Toia mai ra! Kimea mai ra! O waka, 0 iwi ki Te

Matatini e

Utaina hi! Utaina hi! Utaina mai nga iwi o te motu ki

runga Te Arawa e tau nei i ahaha!

Haere mai ki runga Te Arawa

Kia hiko tonu ahau i taku meremere, i taku taiaha,

Horowaewae e

Hi aue hi!

WHAKAMARAMA

He waiata a ringa i titoa mo Te Horowaewae Makiwhara. Koia te punga o te mahi kapa haka i roto o Te Arawa
mai ano i te timatatanga o te kaupapa nei a Te Matatini, a ringa, a tataki, a poari matua tonu. He kaiarahi hoki i
te motu whanui i roto i te mahi kapa haka. Koia tonu te poutokomanawa o tana kapa haka tonu a Ngati

Rangiwewehi i mua, he whakaihuwaka.

| titoa hoki ténei waiata a ringa ma te kapa haka o Op6tiki Mai Tawhiti hei whakanui i ténei horonuku, i ténei

hororangi a Te Horowaewae i runga i tona papatipu o Te Arawa ki Te Matatini 2013. Ko Te Arawa tonu te

7 He kupu whakarite énei hei whakaatu i te momo o te tangata

tkaipo i whanau mai ai ténei tipua, ténei kurupounamu o te iwi Maori, Te Matatini.

Original Composition Horowaewae
Musical Score Composed By Ricky-Lee Mitai
Lyrics Composed By Te Kahautu Maxwell
Date Item Composed 13 Mahuru 2012
HAKA
WAIRANGI

KUPU

Ko te rongo o te haka e hau tonu maiirungaia

Te Whakatohea
| ahahal
Hi h1 ana mai te haka i runga i te kirikiri

Hi hT ana mai te haka i runga i te kirikiri ka eke ki

te wai o Waioweka e wawawa mai nei

Wa wa wa e hal

Ringaringa i whiua ki nga taha e rima haere tonu!
Wainui, Wairoa, Waiora-a-Tane

| heke ki ahau no tuawhakarere he ihu t6 mai no

te po uriuri, no po tangotango, no aku tipuna

Waiaua, Waiti, Wairata, Waikeke, Waiwhero,
Waitangi, Waikareao, Waiotahe, Wainui,

Waioweka?
| ahahal!
Auahi ka ka kei Poneke ra

Kei raro iho ko te Kawana

1 Ko nga awa énei kei roto i Te Whakatdhea ka timata ki te kupu wai, he whakaatu i te mana o Te Whakatéhea ki runga i tona

wai Maori.

Te hoa moenga o te Wairangi
Ko te ure i takaia nei ki te rau o te noti
Tiaia nei ki te rau o te koura?

Kia pai ai koe te unu i te wai haurangi,i te wai

porangi e tama ma Wairangi e
| ahahal

Wainui Waitaki Horomona te pounamu waitaki

atu, waitaki mai

Taki atu, taki mai

Te manako o te waimana mana ka waimaria i te
K13

Mene tonu mai runga, mene tonu mai raro
Mene tonu mai te ngare o te Ki

Katahi nei ka tikanga, katahi nei ka pononga*
Wairangi e! Wairangi e!

| ahaha!

Wai ka hua, wai ka toa

Maanu rawa mai te Kaunihera ki Waiwhetu
Maanu rawa mai te Kdwanatanga ki Waiwhet
ki te Roopu Whakamana i Te Tiriti o Waitanga

Ko Pou Temara, Ko Pou Temara®

2 He whakaatu ténei i te take e whakaae ana a Wairangi ki te kaupapa o te Kawanatanga, he moni ké tona atua.

3 E mea ana i konei téra pea ki te whakaae ia ki ta te Kawanatanga ka waimaria ia i te Pirimia me ana moni.

4 Mehemea ka whakaae te wairangi ki ta N3dhinara ka mana ta Nahinara ki roto i te Ture ka noho te iwi M3ori hei taurekareka ki
ténei ture.

5 Ko nga timanako o te iwi M3ori kei runga i a Maanu Paul me te Kaunihera Maori me tana keréme ki te Roopu Whakamana i Te
Tiriti o Waitangi mo te waimaori te take. Me te akii a Pou Temara i te mea nana i noho téra kéhi, a, mana e kokiri me te
whawhai mo te mana Maori i runga i te waimaori kia aro mai te ture me te Kawanatanga ki te whakapono o te iwi Maori.

E Ki! Hone Ki!

To kotore! To kotore!

Toitoi okewa, toitoi okewa

Waimana, waimaori noku no te ao Maori®
He piko he taniwha Kingi Tuheitia

He piko he taniwha Waikato taniwharau
Ngaruawahia, Tirangawaewae’

Noku no te ao Maori

| ahahal

Wainui, Wairoa, Waiora-a-Tane

| heke ki ahau no tuawhakarere he ihu to mai no

te po uriuri, o po tangotango, no aku tipuna

Waiaua, Waiti, Wairata, Waikeke, Waiwhero,
Waitangi, Waikareao, Waiotahe, Wainui,

Waioweka i ahaha!
Wai toti, wai tota
Muriwai; “Kia whakatane au i ahau!

Hil

WHAKAMARAMA

He haka whakatakariri ki nga kaiarahi o nga iwi kei te tautoko i ta Nahinara kaupapa ki te muru, ki te raupatu i
toku mana i runga i toku wai Maori i roto i toku rohe o Te Whakatohea. Kei roto i te haka nei e whakatake ana i
te hunga wairangi péra i a Horomona o Te Waipounamu e whakaae ana ki te kaupapa o te Kdwanatanga, ko te
moni te take. Me te taunu ano hoki i te Pirimia mo tana korero porangi e mea ana kaore i tétahi te

rangatiratanga me te manairunga i te wai Maori. Ka whakanui ano hoki i te Kiingi Maori i a Kiingi Tuheitia,

5 He whakawhiu i a Hone Ki mo tana whakaaro kuare kaore he mana td te Maori ki runga i te waimaori ahakoa kaore anoé kia
tatdi te keréme o Maanu Paul me te Kaunihera Maori.

7 Ko te whakamihi ténei i te Kingi Maori nana i karanga te Hui Taumata mo te waima3ori ki Tirangawaewae ki te whakahé it 3
Nahinara kaupapa.

roto i te rohe whenua o Te Whakatohea.

nana i whakarauht nga mana, nga reo, nga iwi ki runga o Tirangawaewae ki te whakaheé i te kaupapa a
Nahinara mo te wai Maori me tana ki no te po mai ra ano, tuaukiuki pokerekere te mana Maori i runga i te wai
Maori. Kei roto i te haka e whakahuahuatia ana i nga awa maha o Te Whakatohea ka timata ki te kupu wai, me

te ingoa hoki o t0 matou tipuna a Muriwai ki te whakaatu i te mana o Te Whakatohea i runga i te wai Maori kei

Original Composition Wairangi
Musical Score Composed By Te Kahautl Maxwell
Lyrics Composed By Te Kahautu Maxwell
Date Item Composed 1 Oketopa 2012
WHAKAWATEA
TAWHARAUTIA AOTEAROA
KUPU

Tawharautia Aotearoa

Mai Muriwhenua ki Murihiku

Anei he rau harakeke hei whiri taura
Hei here tangata

Torea-a-uta, Torea-a-Tai

Mana tangata, Mana motuhake

Tawharautia Aotearoa

Ko te mana tuatahi

Ko Te Tiriti o Waitangi

E te iwi nui e td ake ki runga ra

Tirohia mai ra te hé o te Kawanatanga
Maku e ki atu nohia, nohia

N6 mua iho and no nga kaumatua

Na taku ngakau i kimi ai ki te ture

NO konei hoki au i kino ai ki te hoko Hi!

Hei aha te hoko!

WHAKAMARAMA

Ko te whakawatea nei he karanga ki a Aotearoa kia kotahi i raro i te kupu a Te Matua Tangata kia

“Tawharautia a Mataatua” ki te pupuri i te mana motuhake, ki te pupuri i te whenua. | ténei wa tonu kei

Opotiki -Mai-Tawhiti | pg 17/18

Te Matatini National Kapa Haka Festival 2013




te whakanana te Kawanatanga a Nahinara ki te whakakore i te Tekihana 9 o nga Matapono o te Tiriti

o Waitangi. Ma konei e taea ai te hoko atu nga whenua me nga rawa o te motu kei roto i nga ringaringa o te
Kawanatanga. | timata nga hui a rohe ki nga iwi i ténei te ra i titoa ai ténei whakawatea, 8 o Pepuere

2012. Kua whakamahia nga kupu a Te Matua Tangata hei whakad, hei whakakaupapa i ténei

Whakawatea me te whakahau i te iwi whanui o Aotearoa kia kaua e hoko a tatou rawa ahakoa he aha.

Original Composition Tawharautia Aoteroa
Musical Score Composed By Te Whanau Mitai
Lyrics Composed By Te Kahautu Maxwell
Date Item Composed 8 Pepuere 2012

